
Кыргыз Республикасынын ар бир жаранына 
Кыргыз Республикасынын Конституциясы тарабынан 
кепилденген квалификациялуу юридикалык жардам, 
укуктарды жана эркиндиктерди коргоо камсыз кылынат.

Адам укуктарын коргоо чөйрөсүндө болгон 
мамлекеттин милдеттенмелерин турмушка ашырууда 
эң керектүү шарттар болуп элди маалымдоо, Кыргыз 
Республикасында адвокатураны өнүгүп-өрчүтүүгө жана 
адилеттүүлүктү эффективдүү жайылтууга арналган 
конкреттүү сунуштарды иштеп чыгуу эсептелинет. 

Укуктук сабатсыздык көпчүлүк убактарда жарандарды 
жагымсыз жагдайларга алып келет, ал эми мыйзамдардын 
нормаларын билбегендик алардын укуктарын жана 
мыйзамдуу кызыкчылыктарын бузууга негиз түзөт.

Сунушталып жаткан реестр жарандарга өз убагында өзүн коргоону квалификациялуу, устаттык 
менен даярдалган адвокаттар менен камсыз кылууга жардам көрсөтүүнү максат көздөйт, ал элдин 
кенен катмарына ылайыкталган. Анда анын ишинин профили, профессионалдык даярдыгынын 
даражасы жана байланыш телефондору көрсөтүлүү менен, адвокат тууралуу зарыл болгон 
маалыматтар берилген, алардын негизинде ар бир жаран керектүү жана өзүнө ылайыктуу 
адвокатты таба алат. 

Бул маалымдама Бишкектеги ОБСЕ борборунун, Кыргызстан Адвокаттар Кошунунун жана 
Кыргыз Республикасынын Адилет министрлигинин ортосунда түзүлгөн Меморандумдун негизинде 
өткөрүлгөн чоң иштин жыйынтыгы болуп эсептелет

Ушул реестр адам укуктарын жана эркиндиктерин коргоодо, ошондой эле биздин коомдо 
жогорку квалификациялуу адвокаттардын ролун жогорулатууда жакшы өбөлгө болуп берет деген 
үмүттөбүз.

Кыргыз Республикасынын Адилет Министри,  
Юстициянын II даражадагы Мамлекеттик Кеңешчиси

Кайыпов М. Т. 

Урматтуу мырзалар!

Сиздерге Бишкектеги ОБСЕ Борборунун, Кыргыз Республикасынын Адилет Министрлигинин 
жана Кыргыз Республикасынын Адвокаттар Кошунунун ортосундагы кызматташтыктын жыйын-
тыгы болуп эсептелген Кыргыз Республикасынын адвокаттарынын Реестрин тааныштырып кетүүгө 
уруксат этиңиздер. 

Биз бул Реестрди түзүү менен, биздин көз карашыбызча, бир нече олуттуу максаттарга жетүүнү 
көздөдүк эле.

Биринчиден, Кыргыз Республикасынын аймагында иштеп жатышкан адвокаттар жана адво-
каттык түзүүлөр тууралуу мүмкүн болушунча толук маалыматты берүү жолу менен бүткүл Кыр-
гызстандын жарандарынын сот адилеттигине жетишүүсүн кеңейтүү. Бул Кыргызстандагы мындай 
сурап билүү адабиятын чыгаруудагы биринчи уникалдуу тажрыйба.

Эларалык-укуктук документтер, ошондой эле Кыргыз Республикасынын Конституциясы жана 
мыйзамдары менен акысыз юридикалык жардам көрсөтүү кепилденген. Соттук териштирүүнүн 
жыйынтыгы соттолуучунун материалдык абалына көз каранды болушуна жол берүүгө эч мүмкүн 
эмес. Реестрден Сиз, сизге акысыз юридикалык жардам алууга көмөктөшө турган маалыматтарды 
таба аласыз.

Экинчиден, адвокаттар жөнүндө маалыматтарды басып чыгарып жана аны өлкөнүн бардык ай-
мактарына таратуу менен, биз жергиликтүү адвокаттар коомдоштугунун иш-аракеттерине колдоо 
көрсөтүүнү каалар элек. Бул Реестр мыйзамдуулук, ак ниеттүүлүк, түшүнүктүүлүк жана профессио-
налдуулук принциптерине негизделген адвокаттардын кызматтарынын сапатын жакшыртууга жана 
андан ары өнүктүрүүгө түрткү берери шексиз. 

Биз бул маалымдаманын укуктук жардамга муктаж болгон адамдар жана аны көрсөтүүчүлөр 
ортосундагы байланыштарды жакшыртууга мүмкүндүк берерине үмүттөнөбүз. Анткени, адвокат-
тын башкы максаты – бул жарандардын конституциялык укуктарын жана эркиндиктерин коргоо 
эмеспи.

Терең урматтоо менен,

Маркус Мюллер 
Элчи, Бишкектеги ОБСЕ Борборунун Башчысы

«Бардык адамдар мыйзам алдында бирдей  
жана эч айырмасыз мыйзам менен  

бирдей корголууга укуктуу»

Адам Укуктарынын Жалпы Декларациясы  
(1948-жылдын 10-декабрында БУУнун Генералдык Ас-

самблеясынын 217А (III) Резолюциясында кабыл алын-
ган жана жарыяланган)

Демократияга жетишүү, укуктук мамлекетти куруу 
жана коомдук-экономикалык өнүгүү адамдын укуктарын 
жана эркиндиктерин камсыз кылуусуз ишке ашпагандыгын 
адам заттын бүт өнүгүү тажрыйбасы далилдеп берди.

2007-жылдын 23-октябрындагы Кыргыз 
Республикасынын Конституциясынын Жаңы 
редакциясынын 40-статьясында аныкталган: «Ар бир 
адам квалификациялуу юридикалык жардам алууга 
укуктуу. Мыйзамда каралган учурларда юридикалык 
жардам мамлекеттин эсебинен көрсөтүлөт». 

Адамдын акыйкаттуу соттук кароого болгон укугун 
камсыз кылууда адвокаттын ойногон ролу өтө зор жана 
маанилүү.

Квалификациялуу юридикалык жардамды тез жана 
жетиштүү түрдө алууга мүмкүнчүлүк – акыйкаттуу соттук кароонун бирден бир негизги кепилдиги, 
бул эл аралык стандарттарда бекемделген. Сот процессинде адвокаттын маанилүүлүгү жана орду 
өсүп баратат. Кыргыз Республикасынын Улуттук мыйзам чыгаруусун үзгүлтүксүз өнүктүрүү жана 
алга жылдыруу процессине байланыштуу квалификациялуу юридикалык жардам көрсөткөн адис 
катары адвокатка болгон талаптар да жогорулап жатат. 

Жарандын укуктарын, эркиндиктерин жана мыйзамдуу кызыкчылыктарын камсыз кылуунун 
натыйжалуулугу көбүнесе адвокаттын тактикалык ыкмаларды жана каражаттарды туура тандап 
алуусунан көз каранды. 

Коомдук институттун туруктуу өнүгүүсү адвокаттын иш аракетинин методологиялык негиздерин 
жана анын статусун тастыктаган мыйзамда болгон принциптер жана шарттар менен түздөн түз 
байланышкан. 

Азыркы убакка чейин адвокаттардын тизмеси мамлекеттик юстиция органдарында эле 
болгон. Алар басма сөз каражаттарында басылбайт жана Кыргыз Республикасынын Адилет 
Министрлигинин расмий сайтында гана жайгашкан, бирок ага кирүү мүмкүнчүлүгү Интернетти 
колдонгон жарандарда гана болуп келген. Ал тизмелер юридикалык жардамдардын багыттары 
жана түрлөрү, адвокатуранын мүмкүнчүлүктөрү ж.б. жөнүндө жетиштүү маалымат бере албайт. 
Ал эми юридикалык жардамга муктаж болгон адам өзүнүн кеңешчисин, коргоочусун, адвокатын 
тандап алууда туура кадам жасоо үчүн алар жөнүндө толук маалыматка ээ болуусу тийиш. 

Мыйзам чыгаруунун татаалдашы жана көлөмдүгү мамлекеттин алдында турган адам укуктарын 
коргоо маселелерин чечүүдө зор түрткү боло ала турган жогорку сапаттагы адвокаттарга болгон 
муктаждыкты пайда кылды. Китеп ушул көз карашта да пайдалуу болот деп ишенебиз. 

Бул маалымдаманы даярдоо жана басып чыгаруу адвокатураны структуралуу реформалоодо 
гана эмес, ошол жарандык коомдун институтун тунук кылууда, адвокаттык жардамдардын тигил же 
бул түрүнө ээ болууда да мааниси зор. 

Ушул Кыргыз Республикасынын адвокаттарынын реестри адистер арасында да, карапайым 
адамдардын арасында да талап кылынарына жана пайдалуу болоруна толук ишенем.

 
«Кыргыз Республикасынын адвокаттар кошуну»  

Коомдук бирикмесинин башкармасынын төрайымы  
Кожомова Гульниза 

УКУКТУК ЖАРДАМ КӨРСӨТҮҮНҮ ЖӨНГӨ САЛУУЧУ 
УКУКТУК АКТЫЛАР 

КЫРГЫЗ РЕСПУБЛИКАСЫНЫН КОНСТИТУЦИЯСЫНЫН  
ЖАҢЫ РЕДАКЦИЯСЫ ЖӨНҮНДӨ  

2007-жылдын 23-октябрында

15-статья
1. Эч ким сотттун чечими болмоюнча кармалып же убактылуу камакка алынбайт, ал мыйзамда 

белгиленген негиздерде жана тартипте гана жүргүзүлөт.
2. Ар бир кармалган адам кармалган учурдан тартып 48 саат өткөнгө чейин анын кармалышы-

нын мыйзамдуу экендиги жөнүндө маселени чечүү үчүн сотко алып келинүүгө тийиш.
3. Кармалган ар бир адамга кармоонун жүйөлөрү тез арада билдирилүүгө, анын укуктары 

түшүндүрүлүүгө жана кармалган учурдан тартып өзүн-өзү коргоого жана адвокаттын укуктук жар-
дамынан пайдалануу мүмкүнчүлүгү берилүүгө тийиш.

4. Ар бир адамга анын эркиндигин жана укуктарын соттук коргоого кепилдик берилет.
Эл алдында же башка жол менен ар кандай күнөө коюлганда ар бир адам өзүнүн ар-намысын, 

кадыр-баркын, ишкердик беделин жана өз укуктарын сотто коргоого укуктуу. Кандай гана жагдай-
ларда болбосун, мындай соттук коргоодон баш тартууга жол берилбейт.

 40-статья
1. Ар бир адам квалификациялуу юридикалык жардам алууга укуктуу. Мыйзамда каралган 

учурларда юридикалык жардам мамлекеттин эсебинен көрсөтүлөт.
2. Адвокаттардын өзүн-өзү башкаруучу, кесиптик коомдоштугу катары адвокатураны уюштуруу 

жана анын иши, ошондой эле адвокаттардын укуктары, милдеттери жана жоопкерчилиги мыйзамда 
аныкталат.

КЫРГЫЗ РЕСПУБЛИКАСЫНЫН ЖАЗЫК-ПРОЦЕССТИК КОДЕКСИ  
1999-жылдын 30-июну № 62

48-статья. Жактоочунун укуктары жана милдеттери

(2) Жактоочу шектүүнүн, айыпкердин соттолуучунун жоопкерчилигин жеңилдетүүчү далилдерди 
табуу жана сунуш кылуу максатында мыйзамда көрсөтүлгөн бардык коргоо каражаттарын жана 
ыкмаларын пайдаланууга жана аларга зарыл болгон юридикалык жардамды көрсөтүүгө тийиш.

 «Адвокаттык иш жөнүндө»  
КЫРГЫЗ РЕСПУБЛИКАСЫНЫН МЫЙЗАМЫ  

Кыргыз Республикасынын  
мыйзамын колдонууга киргизүү тууралуу  

1999-жылдын 21-октябры № 115
6-статья. Юридикалык жардам берүүнүн кепилдиги

Мамлекет муктаж болгондордун бардыгына эч кандай чектөөсүз юридикалык жардам 
берилишин кепилдикке алат.

Мамлекет аймагында жашаган же туруктуу жайы бар бардык адамдарга юридикалык жардам 
алууга жана анын мүнөзү жана тартиби жөнүндө маалыматка бирдей ээ болуу мүмкүнчүлүгүнө 
кепилдик берет.

Мамлекет жарандардын каражаты жок болгон учурларда аларга акысыз юридикалык жардам 
көрсөтүүнү жана коргоону камсыз кылат.

Жарандарга юридикалык жардамды камсыз кылуу үчүн, ошондой эле мыйзамга ылайык 
акысыз же болбосо андан тышкары кардар менен эркин түзүлгөн келишимге ылайык көрсөтүлүүчү 
юридикалык жардамга акы төлөө үчүн керектүү каржылоонун кепилдигин мамлекет алат.

Адам укуктарынын ЖАЛПЫ ДЕКЛАРАЦИЯСЫ  
1948-жылдын 10-декабрында кабыл алынган

Кыргыз Республикаcынын Жогорку Кеңешинин  
1994-жылдын 12-январындагы № 1406-XII

7-статья.
Бардык адамдар мыйзам алдында бирдей жана эч айырмасыз мыйзам менен бирдей корголууга 

укуктуу. Бардык адамдар ушул Декларацияны бузуучу кандай гана болбосун кодулоодон жана 
андай кодулоого ар кандай шыкактоодон бирдей корголууга укуктуу.

11-статья.
1. Кылмыш жасагандыгы үчүн күнөөлөнгөн ар бир адам анын күнөөсү соттук ачык териштирүү 

жолу менен мыйзамдуу тартипте белгиленгенге чейин күнөөсүз деп эсептелүүгө укуктуу, мында ага 
коргонуу үчүн бардык мүмкүнчүлүктөр камсыз кылынууга тийиш.

1966-жылдын 16-декабрындагы  
Атуулдук жана саясий укуктар жөнүндө  

ЭЛ АРАЛЫК ПАКТ
Кыргыз Республикаcы КР Жогорку Кеңешинин  

1994-жылдын 12-январындагы № 1406-XII токтому менен кошулган

2-статья.

3. Аталган Пактка катышкан ар бир мамлекет төмөндөгүлөргө милдеттенет:

а) ар бир адамдын аталган Пактта таанылган укуктары бузулган учурда, эгерде алар расмий 
укуктуу иштеп жаткан адамдар тарабынан бузулган болсо дагы, укукту коргоонун эффективдүү 
куралдары менен камсыздоону;

б) мамлекеттин укуктук системасында каралган компетенттүү соттор, административдик же 
мыйзам чыгаруу бийлик органдары же башка компетенттүү орган тарабынан ар бир укук коргоону 
талап кылган адамга, коргоо менен камсыз кылууга жана соттук коргоонун мүмкүнчүлүктөрүн 
кеңейтүүгө;

в) компетенттүү бийликтер тарабынан алар берилген учурда укук коргоо каражаттарын 
колдонууну камсыз кылуу.

КЫРГЫЗ РЕСПУБЛИКАСЫНЫН АДВОКАТТАРЫНЫН 
РЕЕСТРИ МЕНЕН КАНТИП ПАЙДАЛАНУУ КЕРЕК

Басып чыгаруунун максаты

Бул Реестр адвокатты же адвокаттык бирикмени, алардын адистигин, тажрыйбасын жана 
башка профессионалдык ишмердиктерин эске алуу менен издөө мүмкүнчүлүгүн сунуштайт. 

Реестрдин мазмуну

Бул Реестрде Кыргыз Республикасынын аймагында иштеп жатышкан адвокаттар жөнүндөгү 
маалыматтар орун алган. 

Реестрдеги орун алган маалымат

Бул Реестрдеги жарыяланган маалыматтар адвокаттык бирикмелердин жетекчилери жана 
адвокаттардын өзүлөрү аркылуу ыктыярдуу негизде толтурулган анкетанын материалдарына 
негизделгенин эске алуу менен, Кыргыз Республикасынын Адилет Министрлиги, Бишкектеги ОБСЕ 
Борбору, «Кыргыз Республикасынын адвокаттар Кошуну» Коомдук Бирикмеси жана басмакана 
Реестрде көрсөтүлгөн маалыматтардын аныктыгына жоопкерчиликтүү боло алышпайт.

Маалыматтардын берилиш тартиби

Бул Реестр эки тилдеги: кыргыз жана орус тилдериндеги окшош маалыматтарды камтыйт: Ал 
Кыргыз Республикасынын аймагында иштеп жатышкан адвокаттар жөнүндөгү маалыматтарды 
берет. Керектүү адвокатты табуу ыңгайлуу болсун үчүн ар бир тилдик вариант, укуктук адистигине 
жана кайсы бир адвокаттык бирикмеге таандык экендигине карабастан алфавит тартибинде 
жайгашкан жана Кыргыз Республикасынын облустары боюнча бөлүнгөн адвокаттардын аты-жөнүн 
камтыйт. 

Адвокаттык бирикме жөнүндөгү маалымат, анын жайгашкан жери жана байланыш телефондору, 
ошондой эле түздөн-түз ушул адвокаттык бирикмеде иштеген адвокаттар жөнүндөгү маалыматтарды 
(Ф.А.А., адвокаттын иш-аракеттеринин негизги багыттары, эмгек стажы, байланыш телефондору, 
лицензиясы жөнүндө жана башка маалымат) камтыйт. 

Адвокаттардын укуктук адистиктери

Адвокат тууралуу кыскача маалымат алуу үчүн, адвокаттардын тизмесинен алфавит тартибине 
ылайык, адвокаттын аты-жөнүн табуу керек. Андан ары анын иштеген жеринин дареги, байланыш 
телефонунун номуру, укуктук адистиги көрсөтүлгөн. 

КОЛДОНУЛГАН КЫСКАРТУУЛАРДЫН ТИЗМЕСИ

ш. – шаар
обл. – облус
р-н – район
а. – айыл
к. – кыштак
көч. – көчө
ү. – үй
кв. – квартира
б. – бөлмө
н/ж – номуру жок
тел. – телефон
иш. – иштеген жеринин телефону
үй. – үйүнүн телефону
моб. – мобилдик телефон
эл. – электрондук дареги
ЮК – юридикалык кеңеш
КФ – коомдук фонд
КБ – коомдук бирикме
ЖЧК – жоопкерчилиги чектелген коом
ӨЭУ – өкмөттүк эмес уюм

